
Sbagl d’investi-
ders: part 6

Tenor il titular dal premi
Nobel Daniel Kahne-
man n’emprendan
investiders tendenzial-
main betg da lur sbagls.
Cun pitschens inputs
vulain nus midar quai.
Oz: tut enina.

Cumprar las aczias il dretg mu-
ment per pudair profitar dal me-
glier curs. Quasi tut che empro-
va da far quai, ma ils pli paucs
han success. Cun investiziuns
graduadas pon las schanzas da
rendita però vegnir optimadas.
Tgi che sutdivida la summa da
cumpra previsa en pliras parts e
cumpra las aczias giavischadas a
moda graduada ristga damain.

Ils investiders n’acquistan uschia
ils palpiris giavischads betg per il
curs d’in sulet – retrospectiva-
main forsa fitgdischavantagius–
di, mabain per il pretsch en me-
dia da tut las incumbensas par-
zialas. Ultra da quai sa resalv’ins
in tschert spazi d’agir. Na duess il
titel betg sa sviluppar sco giavi-
schà, èn ins tut tenor cuntent da
betgavair investì l’entira summa.

Voss cussegliader d’investiziun
da la Raiffeisen As infurmescha
gugent persunalmain

www.raiffeisen.ch

Candidatura dubla en il Grischun?
Elecziun en il cussegl dals chantuns 2011

DA CLAUDIA CADRUVI / ANR

■ Pir dapi il 2007 è ina candida-
tura dubla pussaivla en il Gri-
schun. La pbd, ps e pcd n’ex-
claudan betg questa pussaivla-
dad per las elecziuns d’atun. En
auters chantuns chapita quai adi-
na puspè ch’in politicher profilà
candidescha per omaduas chom-
bras. Sch’el conquista in sez en la
chombra pitschna desista el da ses
sez en il cussegl naziunal ed insa-
tgi da sia glista po ruschnar suen-
ter. Enfin il 2007 n’è quest ram-
pign politic betg stà pussaivel en
il Grischun damai che las elec-
ziuns da las duas chombras n’han
betg gì lieu il medem onn. Il 2007
n’èn candidaturas dublas era sta-
das nagin tema damai che Theo
Maissen e Christoffel Brändli han
puspè candidà sco parlamentaris
cumprovads. Quest onn datti
dentant ina gronda tensiun per-
tutgant ils dus sezs en la chombra
pitschna. Tuttas pussaivladads
vegnan ponderadas, hai num tar
la pbd grischuna. Schizunt la pcd
vul tegnair avert tuttas opziuns.
La ps observa l’emprim, tgi che

las partidas burgaisas portan e de-
cida suenter sch’ella metta in can-
didat.

Il president da la pld na sim-
patisescha betg cun candidaturas

dublas. Era la pps grischuna na fa
naginas ponderaziuns en questa
direcziun – malgrà ch’il president
da la pps svizra Toni Brunner ha
lantschà stersas sia atgna candida-

tura dubla a Son Gagl e vul schi-
zunt intimar Christoph Blocher da
far il medem a Turitg.

Tgi ha mustgas en il Grischun da candidar per omadus cussegls a Berna tar las proximas elecziuns? KEYSTONE

«Bein ves’ins mo cul cor…
Camp da skis Blindspot a Sedrun

DA SUSI ROTHMUND / ANR

… igl essenzial ei invisibel pils
egls.» Quei citat digl autur fran-
zos Antoine de Saint-Exupery ei
vegnius endamen a mi suenter
haver gudiu a Sedrun in bellezia
di da skis culs participonts dil
camp da skis Blindspot. Tenor
Jonas Staub, il fundatur dall’uniun
Blindspot, va ei per moviment e

per integraziun. Giuvenils cun
impediments e sauns duein sur-
muntar lur retenientschas, far
communablamein sport e passen-
tar in bi temps. Tgei ch’el mane-
gia cun quei hai jeu capiu bein-
spert. Ei ha numnadamein duvrau
ina certa superaziun da tschentar
tut las damondas che vegnevan
endamen. Sco per exempel: «Da-
co drovan tschocs egliers da su-

legl?» Mo Alicia, ina giuvna ami-
cabla e nuncumplicada, ha rispun-
diu tut mias damondas cun pa-
zienzia ed era declarau: «Era
tschocs san survegnir ina tschor-
ventada dalla neiv – quei ei dolo-
rus.» Ils tschocs semuentan sin pi-
sta cun ina curascha e segirtad im-
pressiunonta ed admirabla.

«Jeu hai schon tema, mo jeu vi ughegiar», ha il mat tschiec detg ed ei sgulaus cun agid da Jonas Staub sur il
segl ora. MAD

RECLAMA

Dario Cologna è stà
ina classa per sasez

■ (lq) Tar la cursa da 36 km dad
ier è Dario Cologna currì bel e
sulet a la testa ed ha augmentà
sia reserva sin il segund sin pli
ch’ina minuta. A la 6avla etappa
da persecuziun en tecnica libra
tranter Cortina d’Ampezzo e To-
blach ha Dario Cologna pudì par-
ter 42 secundas avant Devon Ker-
shaw. Il final ha el cuntanschì
1:06 minutas avant Marcus Hell-
ner ed 1:39 avant ina gruppa cun
Petter Northug a la testa. Uschia
ha Cologna fatg in grond pass per
gudignar il Tour de Ski per la se-
gunda giada suenter 2008/2009.
Grazia a las secundas da bonifica-

ziun sa chatta Cologna uss 1:11
avant Hellner e 1:49 avant Nort-
hug. In resultat excellent ha era
Curdin Perl cuntanschì en quella
6avla etappa. El è vegnì sisavel.
Remo Fischer, che vala sco spezia-
lists per lungas distanzas, ha pudì
sa meglierar dal 42avel sin il
22avel plaz.

Decidì vegn il 5avel Tour de
Ski questa fin d’emna. En Val di
Fiemme datti la sonda ina cursa
cun partenza da massa da 20 km
en la tecnica classica e la dumen-
gia suonda il final tradiziunal cun
l’ascensiun taissa sin l’Alpe Cer-
mis.

Dario Cologna è dapreschent en ina furma excellenta. KEYSTONE

Entschatta
cun precisiun

■ (anr/gv) En tschun concerts da
Nadal ha igl Ensemble deCanto
fatg furore cun cant da precisiun.
Ils nov cantadurs ch’ein seprepa-
rai bunamein in onn pils concerts
han cantau canzuns da cumpo-
nists romontschs ed il publicum
ha remunerau quei. Sco Retus Gi-
ger – il president dall’Uniun can-
tunala da cant ei in dils iniziants
digl ensemble – ha detg, han ils
cumponists Gion Antoni Derungs
e Gion Balzer Casanova era suste-
niu igl ensemble tier lur emprems
concerts.

«Cafè rumantsch»
■ (anr/ads) Sper ils cuors inten-
sivs da rumantsch chi vegnan
sports dürant la stà o l’utuon esa
per ils partecipants eir important
da pudair far adöver da la lingua
i’l minchadi. Per conversar as ra-
dunan mincha gövgia persunas in-
teressadas da las 9.30 fin las 10.30
a Scuol il Cafè Taverna. Ils cuors
intensivs per imprender ru-
mantsch vegnan frequentats fich
bain, saja quai a Scuol, inVal Müs-
tair o a Samedan. Adüna darcheu
vegnan sports cuors da rumantsch
e d’integraziun eir dürant l’on.
Listess manca suvent la pussibiltà
d’exercitar la lingua e da conversar
in rumantsch dürant la vita da
minchadi. Perquai daja tanter oter
a Scuol il «Cafè rumantsch».

■ (anr/hh) Igl atun vargau ei il
cudisch «Ein Buch über die
Welt – das Kloster Disentis»
cumparius e suenter paucs
meins ei l’emprema ediziun
cun 3000 exemplars gia stada
vendida. La secunda ediziun ei
stampada ed uss en vendita.

Sco quei che Kirstin Meditz
dalla casa editura Benteli a Sul-
gen el cantun Turgovia ha detg
sin damonda dalla anr ha il cu-
disch cattau cumpraders ton
en Svizra sco ella Germania.

Il cudisch davart la claustra ei in success


